
va qiz bolalarda barcha kraniometrik ko‘rsatkichlar kabi kallaning gorizontal aylanasi 
ham yoshga bog‘liq ravishda bir maromda o‘sib boradi. Tadqiqot olib borilgan hududdagi 
o‘g‘il bolalarda ham, qiz bolalarda ham kallaning gorizontal aylanasi 7-10 yoshda nisbatan 
jadal o‘sishi kuzatilsa, 11-12 yoshlar orasida esa o‘sishni sekinlashishi tadqiqot natijalar-
idan ma’lum bo‘ldi.

ALIMENTAR SEMIZLIK MAVJUD SHAXSLARNING JISMONIY  
TAYYORLIGI VA YURAK QON-TOMIR TIZIMINING MOSLASHUVCHANLIK 

QOBILIYATINI BAHOLASH
Umarova U.M.1, Rasulova Z.D.1, Shayxova U.R.1, Mamedova G.B2.
1O‘zbekiston Respublikasi Prezidenti Administratsiyasi huzuridagi Tibbiyot bosh 
boshqarmasining 1-sonli Markaziy konsultativ-diagnostika poliklinikasi, 
2Toshkent tibbiyot akademiyasi

Semirish keng tarqalganligi va salomatlikka ta’siri tufayli jamoat sog‘lig‘ini saqlashning 
eng jiddiy muammolaridan biri hisoblanadi. Semirish hayot sifatining yomonlashishiga, 
ijtimoiy, psixologik va iqtisodiy muammolarning paydo bo‘lishiga, bir qator surunkali ka-
salliklarning rivojlanishiga sabab bo‘ladi va ko‘rsatiladigan tibbiy yordam sarfini oshiradi.

Tadqiqotning maqsadi: Alimentar semizlik (AS) bilan og‘rigan shaxslarda jismoniy 
mashqlar tolerantligi va yurak qon-tomir tizimi (YuQTT)ning moslashuvchanlik qobiliya-
tini baholash.

Tadqiqotning material va uslublari. 1-2 darajali AS bilan og‘rigan 80 nafar shaxs tek-
shirildi. Birinchi guruh 1-darajali AS bilan og‘rigan 50 kishidan iborat bo‘lib, bu guruhning o‘rt-
acha yoshi 44,2±1,5 yil, tana vazn indeksi (TVI) 32,5±1,5 kg/m2. Ikkinchi guruhda 2-darajali 
AS mavjud bo‘lgan 30 kishi bo‘lib, ikkinchi asosiy guruhning o‘rtacha yoshi 48,4±1,2 yil, TVI - 
37,8±1,7kg/m2 ni tashkil etti. Jismoniy mashqlar bardoshliligini baholash uchun olti daqiqalik 
yurish testi (ODYuT), Rufier testi va Borg shkalasi bo‘yicha nafas qisilishi intensivligidan foydal-
anildi. Borg shkalasi bo‘yicha nafas qisilishi intensivligi tadqiqot usullari quyidagilarni o‘z ichiga 
oladi: standart klinik-laboratoriya tekshiruvi, lipid almashinuvi ko‘rsatkichlari (umumiy xoles-
terin (TChol), triglitseridlar (TG), yuqori zichlikdagi lipoprotein xolesterin (HDL-C) va past zich-
likdagi (LDL-C) xolesterin) qon zardobidagi glyukoza, EKG, yurak urish tezligini kuzatish, sistolik 
va diastolik arterial bosim, R.M. Baevskiy bo‘yicha yurak qon-tomir tizimi moslashish qobiliya-
ti indeksi aniqlash; antropometrik parametrlarni aniqlash - Ketle formulasi bo‘yicha BA / Bo‘A 
nisbatini baholash bilan tana vaznini, bo‘y uzunligi, bel aylanasi (BA) va bo‘ksa aylanasini (Bo‘A) 
o‘lchash, TVI: tana vazni (kg) / bo‘y uzunligi (m2). Odatda, BA/Bo‘A - ayollar uchun 0,85 va erkak-
lar uchun 1,0 dan yuqori bolsa‘ qorin bo‘shlig‘ida semirish (AbS) mavjudligini ko‘rsatadi.

Tadqiqot natijalari shuni ko‘rsatdiki, birinchi guruhdagi odamlarning 15 foizi va ik-
kinchi guruhning 45 foizi uglevod va/yoki lipid almashinuvining buzilishiga ega. AbS bir-
inchi guruhning 30 foizida va ikkinchi guruhning 65 foizida aniqlangan. 1 va 2-guruhlard-
agi bemorlarda jismoniy tayyorgarlik ko‘rsatkichlari quyidagilar: ODYuT - mos ravishda 
385,5 ± 35,9 va 306,3 ± 46,5 metr, Rufier indeksi mos ravishda 10,5 ± 2,9 va 13,9 ± 3,5, 
Borg shkalasi bo‘yicha nafas qisilishi intensivligi 4,3±0,9 va 7,0±0,5. Tadqiqot natijalari 
fiziologik moslashuv darajasining AS darajasiga bog‘liqligini ko‘rsatdi. Guruhlardagi shax-
slarning yurak qon-tomir tizimida (YuQTT) R.M. Baevskiyning moslashuvchan potentsial 
indeksi sezilarli o‘sishi aniqlandi, ya’ni 1 va 2-guruhlarda: 3,81±0,4 va 4,04±0,51 ni tash-
kil etgan bo‘lib, bu mos ravishda qoniqarsiz moslashish va moslashishning muvaffaqiyat-
sizligiga hisoblanadi.

Xulosa. Shunday qilib, 1 va 2 darajali AS bo‘lgan shaxslarda jismoniy faoliyatga toler-
antlikning pasayishi va YuQTTning adaptiv salohiyati aniqlandi. Semirib ketish darajasin-
ing oshishi bilan AbS, uglevod va lipid almashinuvining buzilishi bo‘lgan shaxlarning soni 
ortdi.

AMBULTATOR-POLIKLINIKA MUASSASALARI AMALIYOTIDA YURAK  
QON-TOMIR KASALLIKLARI XAVF OMILLARINING TAHLILI

Umarova U.M., Soliyev Z., Rasulova Z.D., Shayxova U.R., Valijanova Z.I., Qurbonova G.A., 
Muxamadiyeva D.K., Nuritdinova M.J.
O‘zbekiston Respublikasi Prezidenti Administratsiyasi huzuridagi Tibbiyot bosh 
boshqarmasining 1-sonli Markaziy konsultativ-diagnostika poliklinikasi

Ko‘pgina tadqiqotlar shuni ko‘rsatdiki, bir yoki bir nechta xavf omillari (arterial giper-
tenziya (AG), chekish, qandli diabet, xolesterin miqdorining oshishi - semizlik) mavjud 
bo‘lganda yurak qon-tomir kasalliklari (YuQTK)da o‘lim xavfi ortadi.

Tadqiqotning maqsadi: poliklinika darajasida yurak qon-tomir xavfi (YuQTX)ni aks 
ettiruvchi ko‘rsatkichlarning ko‘p qirrali tahlilini o‘tkazish.

Tadqiqotning material va uslublari. Birlamchi tibbiy-sanitariya yordami muassas-
alari darajasida yurak qon-tomir xavfi ortishining prognostik jihatdan noqulay omillarini 
aniqlash uchun 40-70 yoshdagi, ilgari tasdiqlangan yurak qon-tomir kasalliklari (YuQTK) 
bo‘lmagan 100 nafar shaxs tekshirildi. Tekshiruv quyidagilarni o‘z ichiga oldi: tana vazni 
(TV), bo‘y uzunligi, bel va bo‘ksa aylanasi, qon bosimi, arterial bosim (AB) tana vazn in-
deksi (TVI), EKG, lipidlar, qondagi glyukoza miqdori, kreatinin, siydik kislotasi darajasi-
ni, C-reaktiv oqsilni miqdorini baholash, glomerulyar filtratsiya tezligi (СКФCKD-EPI), pletiz-
mografi orqali elastiklikni (qattiqlik indeksini-QI) baholash, 10 yillik o‘lim xavfi va o‘limga 
olib keladigan YuQTK (miokard infarkti, insult) holatlari SCORE-2 so‘rovnomasi yordami-
da baholash, tana tarkibini Tanita apparati yordamida bioimpedans tahlilini o‘tkazish. 
Mashq qilish tolerantligi 6 daqiqalik yurish testi (ODYuT) yordamida aniqlandi. YuQTX 
aniqlashda eng katta ahamiyatga ega bo‘lgan ko‘rsatkichlarni aniqlash uchun minimal 
konfiguratsiyaga ega sun’iy neyron tarmoqlar modellari uchun ishlab chiqilgan qarorlar 
qabul qilish jarayoniga xususiyatlarning hissasini hisoblash usuli qo‘llanildi.

Tadqiqot natijalari. Tekshirilgan shaxslarning 55 % ida abdominal semirish (AS) 
mavjud xolatlari yoki Tanitada o‘tkazilgan tekshiruvlarga ko‘ra semirish belgilarining 
mavjudligi, 11%ida insulinrezistentlik (IR), 25%ida-AG, 6%ida- giperglikemiya, 25% 
ida- dislipidemiya, 15 %ida- chekish va tekshilgan shaxslarning shaxslarning 60% da jis-
moniy tayyorgarlik (JT)ning kamayishi aniqlandi. Tadqiqot natijalari shuni ko‘rsatdiki, be-
morlarning 15 foizida 12 m/s dan ortiq QI sezilarli darajada oshgan, bu yuqori yurak qon-
tomir xavfining erta prognozi bo‘lib, ulardan 10 tasida aniq ma’lumotlar, ya’ni sistolik qon 
bosimi (SQB), puls qon bosimi, xolesterin, LDL xolesterin, IR va giperglikemiya, SCORE-2 
bo‘yicha %, AS, chekish, yosh, ODYuT natijasi aniqlandi. Birlashtirilgan ko‘rsatkichlar-
ni tashkil etuvchi xususiyatlarning juftligiga bog‘liqligini aniqlash va ularning hissalari-
ni aniqlash uchun hisoblash tajribasi o‘tkazildi. Xususiyatlarning juftligiga bog‘liqligining 
haqiqiy shakli hissaning maksimal qiymati bilan algoritmik tarzda aniqlanadi. Yurak qon-
tomir xavfini aniqlaydigan belgilarning muhim kombinatsiyasi: yosh + SCORE-2%, xoles-
terin + SCORE-2%, IR / giperglikemiya + AO, SBP + SCORE-2%, AO + FT, chekish + arterial 
qattiqlik indeksi (QI) hisoblanadi.

Xulosa. Yosh, SAB, SCORE -2 bo‘yicha %, xolesterin, xavf omillarining mavjudligi - chek-
ish, ochlik glikemiyasi, TVI, arteriolarning QI yurak qon-tomir xavfini tavsiflovchi va ular 
haqida ma’lumot beruvchi belgilar ekanligi ma’lum bo‘ldi.

PALMA YOG‘I BILAN OZIQLANISHDA ME’DA DEVORLARINING POSTNATAL 
ONTOGENEZ DAVRIDAGI MORFOLOGIK O‘ZGARISHLARI

Tolmasov R.T.
Toshkent tibbiyot akademiyasi

Hozirgi kunda semizlik dunyodagi eng keng tarqalgan surunkali kasalliklardan biri hi-
soblanadi. Ushbu muammoning dolzarbligi semizlikning asosiy omili bo‘lib, metabolik ka-

